
Xosé Ramon Freixeiro Mato, Lingua de calidade,Vigo, Xerais, 2009

E unha honra termos entre as nosas mans a obra Lingua de calidade de Freixeiro
Mato, non so6 polo seu caracter divulgativo senon porque ¢ merecedora de todas as
louvanzas posibeis. E, sen dubida, unha obra de referencia para todo o piiblico que
se sinta fiel 4 nosa lingua e 4 nosa nacioén. As reflexions do autor tratan sobre algtins
temas ortograficos, gramaticais e sociais do galego e mais as slas propostas e ideas
para preservar a posicion da lingua dentro da sociedade galega.

En primeiro lugar, o autor indica no limiar unha serie de valoracions moi acertadas
a respecto da situacion da lingua galega. “O galego a dia de hoxe non ten garantido
o seu futuro como idioma da Galicia, ainda que si o tefia como lingua internacional
a través das sfias variantes, nomeadamente a portuguesa e a brasileira” (pax. 5).
Alén dun percorrido pola actual situacion que padece o noso idioma, unha visién do
pasado, e incliie unhas reflexions sobre a orixe dos problemas que padece a lingua
galega desde hai séculos.

Ao longo de vinte capitulos trata as cuestions mais comprometidas no uso do idioma
galego. O autor aconséllanos sobre as formas recomendabeis para manter un galego
de calidade, rescatando as estruturas morfosintacticas dun (non intencionado)
esquecemento para reforzar a independencia do sistema lingiiistico galego. Na
maior parte dos capitulos do traballo do profesor Freixeiro Mato ofrécese unha
vision practica sobre aspectos morfosintacticos da lingua galega, gran parte deles
sofren a sempre evitabel interferencia do espafiol. As recomendacions que Freixeiro
argumenta moi acertadamente deben terse en conta a hora de tentar mellorar o uso da
lingua, ben sexa na oralidade ou na escrita. Detense na permanencia dos prexuizos
lingliisticos asociados aos galegofalantes.

Unha das preocupacions que mostra Freixeiro ¢ a situacion de diglosia en que se
atopa o galego, pois xeralmente o galego falante débese adaptar ao castelan. Isto
¢ debido a que o castelan é recofiecido como lingua A e o galego, secundarizado,
como lingua B.

Con respecto ao tema da ortografia, o autor achega unha idea esperanzadora de
que se o galego asenta na sta totalidade as normas, aumenta a posibilidade de
nos aproximar ao modelo actual das variantes portuguesa e brasileira. Alén disto,
¢ obrigado manifestarmos que este cambio debe ser intencionado, pois de non o
ser, coidamos que a lingua galega no canto de se aproximar a estas duas variantes
se afastaria. Tamén trata aspectos centrais para dignificarmos a lingua, como a

importancia da calidade e a necesidade dun modelo de lingua mais auténtico.

Asemade, outros temas desenvoltos polo autor son as caracteristicas do texto oral e
escrito, os rexistros lingiiisticos, os preconceptos lingiiisticos que provocan a perda
continua e acelerada da lingua etc, que conforman xunto co resto dos puntos unha
obra de espectacular relevancia inserida nun proxecto lingiiistico e nacionalista.
Non obstante, Freixeiro argumenta cuestions de diversa indole, desde os aspectos
mais salientabeis da gramatica (preferencia polo sufixo -bel, -aria, a forma Galiza
no canto de Galicia ou nos grupos -ct- € -cc- suprimese a primeira consoante cando
a precede a vogal i ou u (conflito, reducion) entre moitos outros) até a necesidade
dun modelo de fonética galega comtn ou culto, que requiren da nosa necesaria
atencion, para asi determos o proceso de espafiolizacion que sofre o galego desde
hai séculos, como xa citamos anteriormente.

Por outra banda, compre destacarmos sumariamente as cuestions que resaltan a
sublime labor deste autor recollida na sia obra, sen repudiarmos as demais. Primeiro
de todo, as construcions con pronomes posesivos, isto €, rexeitar as expresions con
posesivos como *diante tua, *enriba nosa, e substituilas por diante de ti e enriba
de nos. Cando o posesivo funciona como atributo debe colocarse precedido do
substantivo por ser mais acorde cos usos tradicionais (a mifia amiga, a nosa avoa).

A seguir, nas construcions con pronomes persoais atonos maniféstase a preferencia
pola colocacion posverbal (dixenvos, mdndoche), asi como a distincion entre
pronomes de acusativo e de dativo, ou os diferentes usos de se (complemento
directo, signo de indeterminacion do axente e formante lexical do verbo).

Asemade, 0 uso e a potenciacion do infinitivo flexionado (lermos, virdes, reclamaren)
¢ un dos trazos mais tradicionais da nosa lingua, e por tanto o non usalo cando
for necesario suporia a “desnaturalizacion do idioma”, segundo denominacion do
propio autor.

Un outro aspecto salientabel € 0 uso do infinitivo xerundial. A estrutura a + infinitivo
con valor de xerundio ¢ unha construcion moito caracteristica do galego-portugués.
Tamén existe un emprego preferencial da construcion perifrastica ter de + infinitivo,
voltar a + infinitivo, deber + infinitivo € deber de + infinitivo, todos estes trazos
contribien para un galego de calidade.

Alén disto, o uso do futuro de subxuntivo ¢ moi tradicional no galego oral e
escrito nomeadamente en construcions condicionais (Se chegares antes das nove,
chamame). Por este motivo, para conseguirmos un galego de calidade precisamos
deste tempo verbal.

Tamén compre resaltarmos o uso do complemento directo sen a preposicion a. Esta
¢ unha caracteristica sintactica do galego que debemos preservar (4 noticia ofendeu
moito os operarios).

A preferencia pola orde sintactica tradicional na colocacion dos cliticos como marca
de estilo ¢ outra cuestion que destacamos na obra do autor. Ademais de desbotar
os marcadores discursivos alleos ao galego, como bueno ou o exceso uso de pero.
No entanto podemos utilizar bon e ben, mais nunca bueno. Deste xeito, compre
por atencion nestas interferencias do espaiiol, para asi mellorar a calidade da nosa
lingua.

Por tultimo, o cofiecemento ¢ o uso do Iéxico tradicional galego e a fraseoloxia
popular, pois ¢ necesario acudires a solucions terminoloxicas do ambito portugués
para construirmos “un galego depurado dos castelanismos 1éxicos”.

En conclusion, o pechamento da obra esta formado por unha “proposta esperanzada”
onde reflexiona sobre todos os aspectos recollidos ao longo da stia obra e asocia
o futuro do galego ao achegamento a Portugal e ao portugués, un “epilogo non
previsto” que xorde despois do (in)esperado resultado das eleccions de 2009, e
para alén disto, un apéndice sintactico moito produtivo, esquematico e practico.
Fica moito interesante a critica dos prexuizos ou preconceptos lingiiisticos que
xogan contra o galego na sociedade actual, como a “suposta falta de utilidade do
galego” (pax. 143) ou a asociacion do “galego coa pobreza e o atraso” (pax. 143)
entre outros. Para finalizarmos, Lingua de calidade de Freixeiro Mato ¢ sen dubida
unha obra de referencia para todo o publico, grazas 4 sia expresiva claridade e
apaixonante finalidade de acadares unha “lingua de calidade”, e tendo en conta a
profesionalidade e a rigorosidade que identifican a Freixeiro na sta labor como
fildlogo e gran estudoso da nosa lingua galega. O galego debe gafiar independencia
fronte ao espaiiol, e por tanto termos un modelo de lingua mais auténtico e depurado
das interferencias (insistimos, sempre evitabeis) do espafiol.

Monica Vazquez Laifio

